[image: image1.png]REPUBLIKA E SHQIPERISE




MINISTRIA E BUJQËSISË DHE ZHVILLIMIT RURAL

SEKRETARI I PËRGJITHSHËM

Nr._______ prot.





                Tiranë, më ____.____.2020
Lënda:

Monitorimi i realizimit të buxhetit 8-mujor për vitin 2020

MINISTRISË SË FINANCAVE DHE EKONOMISË   

           


                                                                                                                               Tiranë
Në zbatim të Ligjit nr. 9936, datë 26.6.2008, “Për menaxhimin e sistemit buxhetor në Republikën e Shqipërisë”, i ndryshuar, Ligjit nr. 88 /2019, datë 18.12.2019, “Për buxhetin e vitit 2020”, i ndryshuar, mbështetur në udhëzimin e Ministrisë së Financave, nr. 22, datë, 17.11.2016 “Për procedurat standarde të monitorimit të buxhetit për njësitë e qeverisjes qendrore”, të udhëzimit nr. 2, datë 20.01.2020 “Për zbatimin e buxhetit 2020”,  po ju paraqesim raportin e monitorimit të buxhetit për periudhën e 8 Mujorit të vitit 2020.

Ministrisë së Bujqësisë dhe Zhvillimit Rural, për vitin 2020 i janë akorduar fondet buxhetore,  sipas shtatë programeve të miratuara për sistemin e Bujqësisë dhe Zhvillimit Rural, konkretisht:

  Planifikim, Menaxhim dhe Administrimi
  Siguria Ushqimore dhe Mbrojtja e Konsumatorit

  Infrastruktura e Kullimit dhe Ujitjes

  Zhvillimi
Rural


  Këshillimi dhe Informacioni Bujqësor

  Menaxhimi i Qëndrueshëm i Tokës Bujqësore

  Mbështetja për Peshkimin

Buxheti vjetor fillestar ishte 11,112 milion lekë dhe plani përfundimtar, si 8-mujor, është 10,816 milion lekë, buxhet i ndryshuar nwpwrmjet 2 Akteve Normative pwr rishikimin e buxhetit dhe  i realizuar, për periudhën 8-mujore, në shumën 4,838 milion lekë.

Realizimet për shpenzime korrente janë 56 %, investimet në total 38 %, nga këto financimi i huaj 49.5 %, Kosto Lokale  29 %, T.V.Sh  64 % dhe Investimet në objekte 18 %. 

I detajuar realizimi i 8- Mujorit të vitit 2020, sipas programeve paraqitet në tabelën e mëposhtme;
	Emertimi i programit
	Buxheti 2020
	Struktura %
	Fakti 4-Mujor për vitin  2020

	
	
	
	Fakti  2020
	Realizim %
	Struktura %

	Planifikim Menaxhim Administrimi
	314
	2.9%
	163
	52 %
	3.4%

	Siguria Ushqimore
	1,505
	13.9%
	742
	49.3 %
	15.33%

	Infrastruktura e Kullimit dhe Ujitjes
	4,126
	38.17%
	1,978
	47.9 %
	40.88%

	Zhvillimi Rural
	4,018
	37.2%
	1,620
	40.3 %
	33.5%

	Këshillimi dhe Informacioni Bujqësor
	489
	4.5%
	268
	54.8 %
	5.53%

	Menaxhimi Qëndrushëm i Tokës Bujqësore
	15
	0.13%
	2
	13.3 %
	0.04%

	Mbeshteje per peshkimin
	348
	3.2%
	65
	18.6 %
	1.3%

	TOTALI
	10,815
	100%
	4,838
	44.7 %
	100%


Në realizimin si 8–mujor, peshën më të madhe në nivelin e realizimit ndaj totalit, e zë programi buxhetor i Infrastruktura e Ujitjes dhe Kullimit me  40.9 % dhe pas tij programi Zhvillimi Rural me 33.5 %.
Struktura e shpenzimeve të Ministrisë së Bujqësisë dhe Zhvillimit Rural për çdo program, sipas planit të buxhetit të vitit 2020 dhe realizimit faktik 8-mujor 2020, jepet në grafikun e mëposhtëm.

Monitorimi i shpenzimeve, sipas programeve

1. Programi 01110, “Planifikim, Menaxhim, Administrimi”

Realizimi i shpenzimeve të 8- mujorit të vitit 2020 për këtë program, që përfaqëson 3.4% të realizimit të kësaj ministrie. Sipas zërave kryesorë, krahasuar me planin vjetor, rezulton si më poshtë:
	
	Shpenzimet korrente
	
	53%

	
	Shpenzimet kapitale
	           0
	  0%  

	
	
	
	

	
	Gjithsej                        52   
	 %            
	


Në programin “Planifikim, Menaxhim, Administrimi”, përfshihet financimi për pagat e punonjësve të aparatit të MBZHR-së, për trajnimet e nëpunësve, për përmirësimin e strukturës funksionale të Ministrisë së Bujqësisë dhe Zhvillimit Rural, kapaciteteve menaxhuese dhe implementuese në institucion, në funksion të hartimit dhe monitorimit të politikave.

Produktet e parashikuara të këtij programi janë realizuar si vijon:

Produkti: 90501AA Akte ligjore dhe nënligjore të miratuara (Puna e stafit të ministrisë për hartimin e akteve ligjore dhe nënligjore). Ky produkt i parashikuar në vlerën 217,520 mijë lekë, i rishikuar, për periudhën 8-mujore 2020 është realizuar në masën  96 %.

Produkti: 90501AB Institucion në mirëfunksion (Kapacitetete menaxhuese dhe implementuese në institucion  dhe mirëfunksionale për hartimin dhe monitorimin e politikave). Ky produkt është realizuar në masën 100 %. Ecuria e këtij produkti ka qënë normale, referuar realizimit të kontratave në këtë vit. Pavarësisht realizimit në njësi fizike 100 %, shpenzimet për këtë produkt vijojnë për gjithë vitin.

Produkti: 90501AC Personel i trajnuar (Aftësi në rritje të stafit përmes trajnimeve të ndryshme të nevojshme). Në kuadër të ngritjes së kapaciteteve së burimeve njerëzore të afta për implementimin e politikave ekzistuese, si dhe të mirëtrajnuara për t’ju përshtatur proceseve integruese ishin planifikuar për t’u realizuar 36 trajnime në drejtim të arritjes së standarteve të sigurisë ushqimore, zhvillimit rural, ujitjes dhe kullimit etj.  Për periudhën 8-mujore shpenzimet e planifikuara janë realizuar në masën 80%. Këtu sqarojmë edhe faktin se diktuar nga kushtet e pandemisë, pezullimi i trajnimeve është reflektuar edhe në planin përfundimtar të këtij produkti, nëpërmjet Aktit Normativ nr. 15, si dhe faktin që në strukturën e MBZHR-së kanë qenë 20 vende vakant.

Produkti:  90501AD Pagesë për kuotat ndërkombëtare të realizuara (Për ngritjen e kapaciteteve të burimeve njerëzore të institucionit nevojitet pjesëmarrja në takime vjetore ndërkombëtare, trajnime, workshope, të cilat kërkojnë shpenzime për kuota anëtarësimi në organizma ndërkombëtare). Republika e Shqipërisë aderon në disa organizata ndërkombëtare me të cilat ka lidhur edhe marrëveshje. Në kuadër të këtyre marrëveshjeve MBZHR ka detyrime për përmbushjen e 9 kuotave financiare për pjesëmarrjet ku ajo aderon. Ky produkt është realizuar në masën 67 %. 

Produkti: Kodi 90501AE Institucione të audituara (Auditimi i institucioneve të varësisë së MBZHR-së). Referuar planit të auditimeve, për vitin 2020 janë planifikuar për auditim 16 institucione. Për periudhën 8-mujore ky produkt është realizuar në masën  63 %. 

Produkti: Kodi 18AJ002 Shpenzime kapitale administrative për “Projektim për rikonstruksionin e ambienteve të MBZHR” për aparatin si dhe M050437, kodi i produktit (i ngrirë) për “ Rikonstruksion ambientesh në MBZHR”. Është realizuar detyra e studim projektimit, ndërsa fondi prej 21,000 mijë lekë është fond i ngrirë për vitin 2020.

2. Programi 04220, “Siguria Ushqimore dhe Mbrojtja e Konsumatorit”

Realizimi i shpenzimeve të 8-mujorit 2020, për këtë program, që përfaqëson 15.33 % të totalit të buxhetit fakt të kësaj ministrie. Sipas zërave kryesorë, krahasuar me planin vjetor të rishikuar, rezulton si më poshtë:

	
	Shpenzimet korrente
	     54 %
	

	
	Shpenzimet kapitale
	    36 %
	

	
	Gjithsej
	49.3 %
	


Politika në fushën e sigurisë ushqimore dhe mbrojtjes së konsumatorit synon përmirësimin e kuadrit ligjor duke e përshtatur atë me legjislacionin e BE-së, hartimin dhe zbatimin e programeve kombëtare të kontrollit të sëmundjeve në kafshë e parazitëve në bimë, programeve te monitorimit të sëmundjeve, mbetjeve në kafshë dhe në produktet ushqimore me origjinë shtazore, monitorimit të ujërave e molusqeve bivale, identifikimin e kafshëve dhe regjistrimin e fermave blegtorale, forcimin e karantinës veterinare e fitosanitare, përdorimin e praktikave të mira në mbrojtjen e shëndetit të bimëve, fuqizimin e rrjetit laboratorik, fuqizimin e inspektimeve mbi sigurinë ushqimore, vendosjen e sistemit të vetëkontrollit dhe informimin në kohë të konsumatorit.
Për periudhën e 8 mujorit të vitit 2020 janë në proces aktivitetet mbi masat profilaktike veterinare fitosanitare, programi i monitorimit të mbetjeve në kafshët e gjalla dhe produktet me origjinë prej tyre, monitorimi i ujërave e molusqeve bivalve, identifikimi i kafshëve dhe hedhja e të dhënave në sistemin e informacionit blegtoral dhe veterinar Ruda, luftimi i parazitëve në bujqësi dhe mbështetja e të gjithë aktiviteteve të 4 Agjencive Rajonale të Shërbimit Veterinar dhe Mbrojtjes të Bimëve (ARSHVMB), Institutit të Sigurisë Ushqimore dhe Veterinarisë (ISUV) dhe Autoritetit Kombëtar të Ushqimit (AKU) me 12 drejtoritë rajonale.
Produktet e përfituara për periudhën 8 mujore parashikuar për PBA-në e vitit 2020, të pasqyruar në aneksin bashkëngjitur, janë realizuar si më poshtë:
· 90502AA Kafshë të vaksinuara dhe të gjurmuara: Vaksinimi  është një proces në zbatim të strategjisë së miratuar dhe kryhet me vaksinë të blerë që mbulohet nga buxheti i MBZHR. Janë realizuar blerja e vaksinave + tuberkulinave dhe vazhdojnë vaksinimi kundër sëmundjes së plasjes në kafshët e llojit gjedhë dhe të imta si dhe vaksinimi i kafshëve të llojit të imta kundër sëmundjes së brucelozës. Deri ne muajin Gusht janë vaksinuar 342.567 krerë kafshë, vaksinimi vazhdon deri në fund të vitit.
· 90502AB Kafshë të shëndetshme dhe të kontrolluara: Janë realizuar në total 43.800 kontrolle dhe monitorime në fermat e kafshëve të gjalla si dhe kontrolle në të gjitha farmacitë veterinare dhe depot farmaceutike. Janë realizuar dhe shpenzimet për pagat dhe sigurimet shoqërore dhe shëndetësore (600+601), shpenzimet për mallra dhe shërbime (602) dhe transfertat për familjet dhe individët (606).
· 90502AC Blerje matrikujsh për kafshët e gjalla: Fondi prej 4.924 lekë është rialokuar kurse fondi prej 25.076 lekë është marrë me Aktin Normativ nr. 28 datë 02.07.2020.
· 90502AD Analiza të kryera në kuadër të monitorimit të mbetjeve në kafshët e gjalla dhe molusqet bivale: Janë analizuar 42.400 kampione nga Instituti i Sigurisë Ushqimore dhe Veterinarisë, kampione të dërguara nga veterinerët zyrtar dhe inspektorët e AKU. Dërgimi dhe analizimi i kampioneve të sëmundjeve është një proces që është i shtrirë në të gjithë vitin. Janë realizuar dhe shpenzimet për pagat dhe sigurimet shoqërore dhe shëndetësore (600+601), shpenzimet për mallra dhe shërbime (602) dhe transfertat për familjet dhe individët (606).
· 90502AE Emergjenca veterinare dhe emergjenca për sigurinë ushqimore: Janë dëmshpërblyer 93 kafshë të ngordhura nga sëmundja e plasjes dhe sëmundja e brucelozës. Nga fondi fillestar i parashikuar në fillim të viti 2020, janë marrë me Aktin Normativ nr 15, datë 15.04.2020 fondi prej 30.000 lekë.
· 90502AF Veterinere zyrtare për çdo Njësi të Qeverisjes Vendore: Reforma në Shërbimin Veterinar është miratuar në muajin Qershor dhe jemi në fazën e rekrutimeve të veterinerëve zyrtarë. Janë llogaritur dhe fondet të cilat do të kalojnë për tu përdorur për sigurimet shoqërore dhe shëndetësore të veterinerëve të rekrutuar.
· 90502AG Inspektimi dhe menaxhimi i riskut në fushën e sigurisë ushqimore: Drejtoritë Rajonale të Autoritetit Kombëtar të Ushqimit (DRAKU) kanë realizuar 58.460 inspektime në të gjithë territorin e vendit. Janë realizuar dhe shpenzimet për pagat dhe sigurimet shoqërore dhe shëndetësore (600+601), shpenzimet për mallra dhe shërbime (602) dhe transfertat për familjet dhe individët (606).
· 90502AH Kontrolli dhe mbrojtja nga parazitët në fushën e bujqësisë: Janë trajtuar 2.900 hektar sipërfaqe ku ka pasur dëmtime nga grerëza e gështenjës.
· Janë realizuar sipas parashikimit shpenzime të investimeve në zërat TVSH dhe kosto lokale, pasi kjo lidhet me zbatimin e projekteve në fushën e sigurisë ushqimore dhe veterinarisë, implementimi i të cilave është në proces.
3. Programi 04240, “Menaxhimi i Infrastrukturës së Kullimit dhe Ujitjes”

	Realizimi i shpenzimeve të 4-mujorit të parë të vitit 2020, për këtë program, që përfaqëson 40.88 përqind të totalit të buxhetit fakt të kësaj ministrie. Sipas zërave kryesorë, krahasuar me planin vjetor rezulton si më poshtë:


	Shpenzimet korrente
	    67  %
	

	
	Shpenzimet kapitale 
	    44 %     92%%%
	

	
	   Gjithsej                                        
	   47.9 %
	


Në 8 mujorin 2020 nëpërmjet këtij programi rezulton:
Me shpenzimet operative, megjithë pengesat e krijuara nga pandemia rezulton se:

·  Kanë përfunduar punimet e mirëmbajtjes së infrastrukturës së ujitjes, duke ndikuar në përmirësimin e ujitjes në rreth 25 000 ha, në sezonin e këtij viti.

· Punimet në mirëmbajtjen e infrastrukturës së kullimit, veçanarisht në bërjen funksional të disa kanaleve kryesor ujitës në administrim të MBZHR, janë realizuar në masën rreth 65%, me synim përfundimin e tyre mundësisht para fillimit të sezonit me rreshje intensive.

· Gjithashtu, po me shpenzimet është mundësuar funksionimi normal i 27 hidrovoreve për kullimin e rreth 70 000 ha si dhe janë në përfundim remontet e 27 hidrovoreve.
Në lidhje me projektet me investime për rehabiltimin e infrastrukturës së ujitjes, kullimit, mbrojtjes nga përmbytja dhe sigurinë e digave, rezulton:

Me financimin e brendshëm:

· Nga 92 objekte, 32 objekte janë në vazhdim (financuar në dy vite 2019-2020), ku punimet civile në këto objekte pothuajse kanë përfunduar.

· Për 60 objekte të tjera, rezulton se për 25 objekte, janë lidhur kontratat dhe në disa prej tyre kane filluar edhe punimet civile, ndërsa për 35 objekte, kryesisht objekte të bashkive, kanë filluar proceset e prokurimit dhe financimi dhe financimi i tyre, shtrihet në 2 vite 2020-2021

Me financimin e huaj:

· Me Projektin e Burimeve Ujore dhe Ujitjes të financuar nga Banka Botërore, progresi i punimeve është në masën rreth 80%, ku kanë përfunduar punimet në disa skema të vogla ujitëse në bashkitë Has dhe Maliq dhe jane drejt përfundimit punimet në bashkitë Lushnje në Degët e Ujitëse të Lushnjes dhe Çukasit si dhe jane realizyuar rreth 20% e punimeve në bashkinë Konispol në skemën ujitëse me rezervuarin Janjar, që duhet të përfundojë në maj të vitit 2021.
4- Programi 04250, “Zhvillimi Rural”
Në programin buxhetor të vitit 2020, “Zhvillimi Rural në mbështetje të bujqësisë, blegtorisë, agroindustrisë dhe marketingut” i janë akorduar gjithsej 4,018 milion lekë dhe realizimi i shpenzimeve të 8- mujorit të vitit 2020, për këtë program, që përfaqëson rreth 33.5 përqind të totalit të buxhetit fakt të kësaj ministrie, sipas zërave kryesorë, rezulton si më poshtë:

	
	Shpenzimet korrente
	53 %
	

	
	Shpenzimet kapitale
	33 %
	

	
	Gjithsej   
	40.3 %
	


Realizimi për periudhën është rreth 40.3% e fondeve të planifikuara. Pavarësisht periudhës së post tërmetit të vitit 2019, si dhe pandemisë, me shtyrje të aktiviteteve dhe vonesave në procedurat e prokurimit të fondeve, realizimi i fondeve është në masë të kënaqshme. 

Nga ana e institucioneve, pjesë e programit janë marrë të gjitha masat për të realizuar altivitetet e planifikuara në kohë dhe me cilësi, ndër të cilat rendisim:

· Hartimi i bazës ligjore për masat mbështetëse të Programit të Bujqësisë dhe Zhvillimit Rural për vitin 2020 (VKM dhe Udhëzimi), si dhe ndryshimet përkatëse në to;

· Verifikimi dhe kontrolli i aplikimeve në masën kombëtare, si dhe disbursimi i fondeve për 2 885 përfitues; 

· Kanë aplikuar sipas masave:

Për tufën bazë të matrikulluar
4 814 aplikantë;

Për bletarinë



1 486

Plastmas në serra


   714

Bimë aromatike mjekësore

   480

Ferma organike


   125

Global GAP



     34
· Vazhdimi i procedurave të vlerësimit dhe kontrollit të aplikimeve në kuadër të thirrjes së dytë të programit IPARD; 
· Fillimi i punës për hapjen e thirrjes së tretë të programit IPARD;
· Hartimi dhe miratimi i urdhërit të Ministrit për listën e produkteve STG, si dhe udhëzimit për formën e rregjistrit, detyrim i Ligjit për “Skemat e Cilësisë së produkteve bujqësore dhe ushqimore”. Përgatitur dhe dërguar për miratim një draft VKM, si dhe dy draft-urdhëra, në zbatim të ligjit;

· Hartuar, dërguar për konsultim publik, draft ligji “Për vreshtarinë dhe vërën”, si dhe “Duhanin”;

· Filluar procedurat për regjistrin e fermës. Hartuar draft udhëzimi dhe draft VKM;

· Organizimi i aktiviteteve promovuese;

· Certifikimi dhe testimi i rreth 1.8 milion fara dhe fidanë;

· Degustimi i rreth 135 mostrave të cigareve;

· Në vijim procedurat për rikonstruksionin e zyrave të AZHBR, blerjen e pajisjeve;

· Në vijimësi procesi i identifikimit dhe verifikimit në vend të sipërfaqeve me vresht dhe ullishte; 

· Disbursimit i fondeve nga Projekti Mjedisor, si dhe ndryshimet përkatëse të urdhërit të përbashkët me Ministrinë e Turizmit dhe Mjedisit, për manualin e procedurave;

· Fillimi i procedurave për dy projektet e reja.

Nisur nga realizimi faktik i fondeve si dhe treguesit e performancës, programi rezulton me vlera të ulëta, në një pjesë të projekteve të huaja, si dhe në investimet e brendshme, për të cilat janë pjesë e procedurave të prokurimit.
5. Programi 04860, “Këshillimi dhe Informacioni bujqësor”.

Realizimi i shpenzimeve të 8- mujorit të vitit 2020, për këtë program që përfaqëson rreth 5.53 përqind të totalit të buxhetit fakt të kësaj ministrie dhe sipas zërave kryesorë, krahasuar me planin vjetor të rishikuar, rezulton si më poshtë:


Shpenzimet korente
56 %

Shpenzimet kapitale                5 % 

Gjithsej                                54.8 %
Në programin “Këshillimi dhe Informacioni Bujqësor”, përfshihet financimi i aktivitetit të Qendrave të Transferimit të Teknologjive Bujqësore dhe Agjencive Rajonale te Ekstensionit  Bujqësor, të cilat ndiqen nga sektorët përkatës.
Qendrat e Transferimit të Teknologjive Bujqësore (QTTB).

Qendrat e Transferimit të Teknologjive Bujqësore (QTTB), gjatë 8 mujorit të vitit 2020 e kanë përqendruar aktivitetin e tyre në realizimin e detyrave të planifikuara sipas programit të punës të miratuar, për vitin 2020.
Produktet e parashikuara të këtij programi janë realizuar si vijon:
Produkti 90506AA: Paketa dhe karta teknologjike të prodhuara nga 5 QTTB-të, që ju vihen në dispozicion fermerëve dhe agrobizneseve dhe aplikohen prej tyre. Shpenzimet e planifikuara për këtë produkt, në 8 mujorin e vitit 2020, janë realizuar në masën 56 % krahasuar me planin vjetor të rishikuar të shpenzimeve. Për vitin 2020, janë planifikuar 15 teknologji/paketa teknologjike (elementë të përmirësuar). Aktivitetet që i shërbejnë Produktit A janë studime, teknika dhe teknologji në fushën e bujqësisë dhe blegtorisë, testime, mirëmbajtje dhe rigjenerime të koleksioneve gjenetike që përdoren për përmirësimin e komponentëve prindëror të farave dhe fidanëve si dhe prodhimin e hallkave të larta që u ofrohen fermerëve me çmime konkuruese. Shpenzimet për këtë produkt vijojnë përgjatë gjithë vitit kalendarik.
Produkti 90506AB: Qendra të Transferimit të Teknologjive Bujqësore funksionale: Shpenzimet për këtë produkt gjatë periudhës 8 mujore të vitit 2020 janë realizuar në masën 57%. Shpenzimet për këtë produkt i dedikohen përmbushjes së detyrave funksionale të QTTB-ve dhe janë shpenzime që realizohen të ndara në financimin e Projekteve dhe Financimin Institucional. Shpenzimet për këtë produkt vijojnë përgjatë gjithë vitit kalendarik.
Produkti 90506AC: Gra të informuara dhe trajnuara nga shërbimi këshillimor publik. 

Qendrat e Transferimit të Teknologjive Bujqësore në bashkëpunim me Agjencitë Rajonale të Ekstensionit Bujqësor, gjatë vitit 2020 kanë planifikuar rreth 16 ditë trajnimi të dedikuara për gratë fermere, me synim zbutjen e parabarazisë dhe integrimin gjinor. Shpenzimet për këtë produkt të planifikuara në masën 1,6 milion lekë, do të realizohen gjatë muajve Tetor dhe Nëntor. 
Produkti 90506AD: Fermerë të asistuar nga Agjensitë Rajonale të Ekstensionit Bujqësor për aplikimet në skemat kombëtare dhe IPARD.
Ky produkt realizohet përgjatë fushatës promovuese dhe periudhës së aplikimit për skemën përkatëse. Aktualisht shpenzimet për këtë produkt janë në masën 60%.
Produkti 90506AE: Fermerë të kontaktuar dhe ofruar shërbime ekstensioni. Aktivitetet që shërbejnë për realizimin janë: 22 kërkime në nivel ferme që realizohen nga QTTB-të në bashkëpunim me strukturat e Shërbimit të Ekstensionit, në ferma të ndryshme në të gjithë territorin e vendit; trajnime nga QTTB-të, Universiteti Bujqësor dhe Projekte që veprojnë në fushën e bujqësisë në mbështetje të zhvillimit të kapaciteteve për specialistët e Ekstensionit dhe këta të fundit në përmirësimin dhe freskimin e njohurive të fermerëve të interesuar. Nga 150 ditë trajnimi për specialistët e shërbimit këshillimor të planifikuara, për 8 mujorin e vitit 2020, u realizuan 71 ditë trajnimi. 
Produkti M050478: Sistem ujitës për QTTB Vlorë Faza e II-të i ndërtuar
Ky produkt është planifikuar në vlerën 4,500 mijë lekë dhe është faza e II-të për vënien në funksionim të sistemit ujitës në bazën eksperimentale në QTTB Vlorë. Data e zhvillimit të tenderit është 5 Tetor 2020.
Produkti 18AL510: Kolaudim për ndërtimin e sistemit ujitës për QTTB Vlorë Faza e II-të dhe Produkti 18AL511: Supervizim për ndërtimin e sistemit ujitës për QTTB Vlorë Faza e II-të do të likujdohen në përfundim të punimeve, ndërsa 
Produkti 18AL512: Projektim për ndërtimin e sistemit ujitës për QTTB Vlorë Faza e II-të është realizuar, por disbursimi i tij është bërë në muajin Shtator. 

Produkti 18AL505: Hangari i mekanikës bujqësore në QTTB Korçë i rikonstruktuar 

Nga QTTB Korçë është planifikuar rikonstruksioni i një hagari për mjete dhe agregatë bujqësor në rreth 1040 ml. Aktualisht është realizuar 60% në volum punimesh. Sipas kontratës objekti i rikonstruktuar duhet të dorëzohet më 11.10.2020. 
Produkti M051020: Studim projektim për Ndërtimin e hangarit të mekanikës bujqësore në QTTB Korçë I realizuar. Është realizuar dhe është disbursuar fondi.
Për produktet 18Al51: Mbikqyrje për Rikonstruksionin e hangarit të mekanikës bujqësore në QTTB Korçë dhe 18AL514: Kolaudim për Rikonstruksion hangari i mekanikës bujqësore në QTTB Korçë, janë realizuar procedurat e prokurimit.
Produkti M050778: Pajisje kompjuterike në  Agjencinë Rajonale të Ekstensionit Bujqësor Tiranë të blera  .
Procedura, blerje e përqënduar. Në pritje të realizimit të procedurës nga AKSH-i
Produkti M050778: Pajisje kompjuterike në  Agjencinë Rajonale të Ekstensionit Bujqësor Shkodër të blera.

Procedura, blerje e përqënduar. Në pritje të realizimit të procedurës nga AKSH-i.
Produkti M050778: Pajisje kompjuterike në  Agjencinë Rajonale të Ekstensionit Bujqësor Lushnje të blera.

Procedura, blerje e përqënduar. Në pritje të realizimit të procedurës nga AKSH-i.
Produkti M050778: Pajisje kompjuterike në  Agjencinë Rajonale të Ekstensionit Bujqësor Korçë të blera.
Procedura, blerje e përqënduar. Në pritje të realizimit të procedurës nga AKSH-i.
Produkti M050778: Pajisje kompjuterike në QTTB Fushë Krujë të blera.
Procedura blerje e përqënduar, për shkak të situatës është pezulluar nga AKSH-i.
Produkti M050778 : Pajisje kompjuterike në QTTB Lushnje të blera
Është realizuar blerja, por disbursimi është kryer në muajin Shtator 2020.
Produkti 18AL605: Mjelese mekanike në QTTB Korçë e blerë
Është realizuar blerja dhe është disbursuar fondi.
Produkti M051467: Pajisje laboratorike  në QTTB Lushnjë e blerë
Është realizuar blerja dhe është disbursuar fondi.
Shërbimi i Ekstensionit

Gjatë 8 mujorit të parë të vitit 2020, Strukturat e Ekstensionit (Shërbimit Këshillimor) në 4 Agjensitë Rajonale të Ekstensionit Bujqësor kanë qenë të pranishme dhe kanë zhvilluar aktivitete ekstensioni si demonstrime, ditë fushe, takime të tjera në grup, seminare, panaire, tavolina të rrumbullakëta etj. Këto aktivitete, kanë si synim përmirësimin e shprehive praktike dhe njohuritë e fermerëve.
Nga strukturat e Shërbimit Këshillimor u kontaktuan direkt dhe indirekt dhe morrën informacion gjithsej 57,340 fermerë dhe agrobiznese, nga 72,000 fermerë dhe agrobiznese të synuara.
Krahasuar me totalin e numrit të fermerëve dhe agrobizneseve, numri i fermerëve që u kontaktuan dhe morën informacion nga strukturat e shërbimit të Ekstensionit gjatë kësaj periudhe është rreth 80 %. 
Gjatë këtij 8 mujori, u realizuan 71 ditë trajnime të hapura me specialistë të bujqësisë nga 150 ditë të planifikuara si dhe 735 ditë trajnime me pjesëmarrjen e 5,233 fermerëve të interesuar, kryesisht për çështje teknike, ekonomike, të kooperimit, marketingut, për ndryshimet klimatike etj.
Janë realizuar 652 demostrime me pjesmarrjen e 5,232 fermerëve,  94 ditë fushe me pjesëmarrjen e 1,592 fermerëve, janë shpërndarë për të interesuarit 24,219 copë fletëpalosje për probleme të ndryshme të teknologjisë në bimë e kafshë, kooperimit bujqësor, menaxhimit të integruar të fermës, marketingut, etj.
Janë realizuar 57 kronika dhe emisione televizive në TV kombëtare dhe lokale.
6.   Programi 05470,  “Menaxhimi i Qëndrueshëm i Tokës Bujqësore”.
Realizimi i shpenzimeve të 8- mujorit të vitit 2020, për këtë program që përfaqëson rreth 0.04% të totalit të buxhetit fakt të kësaj ministrie dhe sipas zërave kryesorë, krahasuar me planin vjetor të rishikuar, rezulton si më poshtë:


Shpenzimet korrente
13 %

Gjithsej                                              13 % 
Në kuadër të programit “Menaxhimi i Qëndrueshëm i Tokës Bujqësore” i cili synon të krijojë Sistemin e Informacionit për Tokën (LIS), në rreth 21 600 ha tokë bujqësore, në njësitë administrative Ishëm dhe Rrashbull të qarkut Durrës; Balldren i Ri të qarkut Lezhë; Golem të qarkut Tiranë; Çarçovë, Dishnicë, Petran dhe Qendër Piskovë të qarkut Gjirokastër; Kastrat të qarkut Shkodër për vitin 2020 janë realizuar detyrat e mëposhtëme:

1. Inventarizimi dhe klasifikimi i tokave bujqësore sipas përshtatshmërisë së saj

1.1. Lidhja e aktmarrëveshjeve midis bashkive Këlcyrë, Përmet dhe Qëndrës së Transferimit të Teknologjive Bujqësore, Fushë Krujë në të cilat janë përcaktuar detyrime e ndërsjellëta gjatë proçesit të realizimit të programit.

1.2. Skanimi dhe gjeoreferencimi i hartave topografike ushtarake me shkallë dhe 1:25 000.

1.3. Përcaktimi i volumeve të punës të cilat do të kryhen në terren (sondimet e tokës).

1.4. Rikonicioni i zonave në njësitë administrative Qendër Piskovë, Petran, Çarçovë dhe Dishnicë.

1.5. Studimi fushor për mbledhjen e të dhënave mbi karakteristikat e dheut, vendit dhe klimës përcaktues në përshtatshmërinë e tokës në njësitë administrative Qendër Piskovë (287 sondime), Petran (201 sondime), Çarçovë (180 sondime) dhe Dishnicë (282 sondime).

1.6. Përcaktimi i tipeve të tokës bujqësore për njësitë administrative Qendër Piskovë, Petran dhe Çarçovë.

1.7. Hapja dhe përshkrimi i profileve (15 profile) në tipet kryesore të tokës bujqësore për njësitë administrative Qendër Piskovë, Petran dhe Çarçovë.

1.8. Krijimi në eksel i bazës së të dhënave për tokën dhe dheun të mbledhura në terren për njësitë administrative Qendër Piskovë, Petran dhe Çarçovë.

2. Mbledhja e informacionit për përdorimin/mbulesë tokësore për vitin që është kryer regjistrimi fillestar dhe 2020 si dhe analizimi i dinamikës së ndryshimeve në përdorimin e tokës bazuar te parcela

2.1 Sigurimi informacioni dixhital kartelë-hartë.

2.2. Integrimi në GIS i informacionit hartë-kartelë.

2.3. Hedhja e përdorim/mbulesë tokësore nëpërmjet interpretimit të orthophotove dhe verfikimeve në terren për njësitë administrative Dishnicë dhe Çarçovë.

2.4. Sigurimi i hartave 1:5 000 ose 1: 2 500 për zonat të cilat nuk kanë informacion dixhital për njësitë administrative Qendër Piskovë, Petran, Çarçovë dhe Dishnicë.

2.5. Dixhitalizimi i rrjetit ujitës dhe kullues nëpërmjet interpretimit të orthophotove dhe verifikimeve në terren për njësitë administrative për njësitë administrative Dishnicë dhe Çarçovë.

2.6. Dixhitalizimi i rrjetit rrugor për njësitë administrative Qendër Piskovë, Petran, Çarçovë dhe Dishnicë.

2.7. Zonimi i përdorimit tokës bazuar në interpretimin e ortofotove për zonat ku mungojnë hartat 1:5 000 ose 1: 2 500 për njësinë administrative Qendër Piskovë dhe Petran.

2.8. Sigurimi i të dhënave të bonitetit për njësitë administrative Qendër Piskovë, Petran, Çarçovë dhe Dishnicë dhe hedhja e tij në bazën e të dhënave në GIS nuk është realizuar për shkak se mungojnë të dhënat e bonitetit për këto zona.

2.9. Dixhitalizimi i ndërtimeve nëpërmjet interpretimit të orthophotove për njësitë administrative Qendër Piskovë, Petran, Çarçovë dhe Dishnicë.

3. Studimi agro-ekologjik i zonave në studim 

3.1. Identifikimi njësitë kryesore agro-ekologjike mbështetur në të dhënat e tokës, klimës, bimësisë dhe fiziografinë për njësitë administrative Qendër Piskovë, Petran dhe Çarçovë.

3.2. Plotësimi i pyetsorëve agro-ekologjik për njësitë administrative Qendër Piskovë, Petran dhe Çarçovë.

3.3. Marrja e mostrave të ujit në burimet kryesore që përdoren për ujitje për njësitë administrative Qendër Piskovë, Petran, Çarçovë, Dishnicë dhe Kastrat.

3.4. Vlerësimi në terren i faktorëve që ndikojnë në erozionin e tokës sipas sistemit CORINE (Tekstura, thellësia, përmbajtja e gurëve) për njësitë administrative Qendër Piskovë, Petran dhe Çarçovë.

4. Dixhitalizimi i pjesshëm i rregjistrit të tokës bujqësore

4.1. Përgatitja Termave të Referencës për “Dixhitalizimin e Regjistrit të tokës bujqësore për 4 njësi administrative të vendit”.

4.2. Janë dixhitalizuar Regjistrat e Tokës Bujqësore për 4 njësi administrative të vendit”.

5. Krijimi i programit WEB-GIS për të dhënat e tokës

5.1. Ky produkt nuk do të realizohet për shkak të reduktimit të buxhetit.

6. Krijimi i Sistemit të Informacionit për Tokën në 4 njësi administrative të qarkut Durrës, Lezhë dhe Tiranë.

6.1. Përgatitja e termave të referencës për "Studim fushor, për krijimin e sistemit të informacionit të tokës (LIS) i integruar në GIS për 12 700 ha tokë bujqësore".

6.2. Është lidhur kontrata dhe po ndiqet realizimi i kësaj procedure.

7. Programi 04230,  “Menaxhimi i Peshkimit”
Realizimi i shpenzimeve të 4-mujorit të vitit 2020 për këtë program, që përfaqëson 1.3% të realizimit të kësaj ministrie, sipas zërave kryesorë, krahasuar me planin vjetor rezulton si më poshtë:


Shpenzimet korrente
    59 %

Shpenzimet kapitale
      0%

Gjithsej
18.6 %
Politikat në fushën e peshkimit janë në përputhje me Politikën e Përbashkët të Peshkimit të BE dhe të Strategjisë Kombëtare të Peshkimit me fokus zhvillimin e qëndrueshëm të sektorit të peshkimit dhe akuakultures, shfrytëzimin e përgjegjshëm të burimeve peshkore  dhe kapaciteteve të flotës së peshkimit, përcaktimin e rregullave për menaxhimin dhe bashkëmenaxhimin e sektorit të peshkimit dhe të porteve dhe qendrave të peshkimit, zbatimin e një politike strukturore dhe ngritjen e një sistemi kontrolli dhe inspektimi për peshkimin në det, në tokë dhe në të gjithë zinxhirin e tregut.

Programi buxhetor për vitin 2020 “Mbështetje për Peshkimin”, pas ndryshimeve me Aktin Normativ nr.15, datë 15.04.2020 dhe Aktit Normativ nr.28, datë 02.07.2020, kishte në dispozicion gjithsej 348,485 mijë lekë, nga të cilat:

· Shpenzime korrente
110,300 mijë lekë, dhe

· Shpenzime kapitale
238,185 mijë lekë 

Realizimi për 8 mujorin 2020 ishte 64,938 mijë lekë. Ky realizim është i gjithi në zërin shpenzime korente. 

Gjatë periudhës raportuese janë kryer një sërë aktivitetesh në drejtim të plotësimit të objektivave të programit, ndër të cilat rendisim:

· Menaxhimi i porteve Shëngjin, Vlorë, Sarandë e Durrës dhe të tre ekonomive Zvezdë, Lin e Butrint.

· Janë kryer 980 kontrolle e inspektime në zbatim të Ligjit të Peshkimit Nr.64/2012 dhe të Rregulloreve përkatëse për një shfrytëzim sa më të mirë të burimeve peshkore.
Produktet e përfituara për periudhën e 8 mujori 2020 parashikuar për PBA-në e vitit 2020, të pasqyruar në aneksin bashkëngjitur janë realizuar si më poshtë:

Produkti 90503AA: Infrastruktura portuale e mirëmanaxhuar. 

	 Plani per vitin 2020:       85.200 mijë Lek
	Fakti për 8 mujorin 2020:  54,192 mijë Lek                           


Buxheti për këtë produkt Menaxhimi i porteve është një proces në vazhdimësi për të katër portet e peshkimit: në Durrës, Shëngjin, Vlorë dhe Sarandë dhe të tre ekonomive Zvezdë, Lin e Butrint. 

Produkti 90503AB: Kontrollet e inspektoriatit të peshkimit në subjektet e peshkimit: 

	Plani per vitin 2020:      12.700 mijë Lek
	Fakti për 8 mujorin 2020:      3,057 mijë Lek             


Gjatë periudhës së raportimit janë kryer 980 kontrolle dhe inspektime të vazhdueshme në lidhje me zbatimin e kushteve të vendosura në lejet për ushtrimin e aktivitetit të peshkimit si në det dhe në ujrat e brendshme dhe akuakulturë. Prioritet ka qenë inspektimi në vijën bregdetare për parandalimin e evidentimin e gjuetisë së paligjshme. Gjithashtu janë kryer kontrolle e inspektime në det, në ujrat e brendshme, në pikat e tregtimit dhe magazinimit të produkteve peshkore, etj. 

Produkti 90503AC: Sistemi i vrojtim-monitorimit e survejimit në anijet e peshkimit. 

	Plani per vitin 2020:           0 mijë Lek
	Fakti për 8 mujorin 2020:  0 Lek             


Ky sistem ka për qëllim të sigurojë vëzhgimin e hapësirës detare shqiptare, për të realizuar organizimin, planëzimin, bashkërendimin dhe drejtimin e operacioneve në det, në përputhje me legjislacionin detar kombëtar dhe ndërkombëtar.  Buxheti i planifikuar për këtë produkt prej 5,500,000 lekësh, meqenëse procedurat e tenderitmit për sistemin nuk janë kryer ende, me shkresën e DB dhe Ministrisë së Financave dhe Ekonomisë nr.5232/1, datë 16.07.2020 kanë kaluar për produktin 90503AA: Infrastruktura portuale e mirëmanaxhuar. 

Produkti 90503AD: Raporte të kryera për një monitorim sa më të saktë të aktiviteteve të lidhur me peshkimin, akuakulturën dhe molusqet. 

	Plani per vitin 2020:         7.400 mijë Lek
	Fakti për 8 mujorin 2020:  3.882  mijë Lek             


Gjatë 8 mujorit 2020 ka përfunduar Faza e I-rë e ripopullimit të liqenit të Ohrit dhe në vahdimësi mbetet faza e dytë dhe ripopullimit të liqenit të Prespës. 

Produkti 90503AE: Standardet ndërkombëtare të përafruar (EU, ICCAT, GFCM)

Planifikimi i bërë për këtë produkt është pakësuar sipas Aktit Normativ.

Produkti 90503AF:. Ripopullim me rasate për pasurim të resurseve peshkore 

	Plani per vitin 2020:         5.000 mijë Lek
	Fakti për 8 mujorin 2020:  3.807  mijë Lek             


Ky produkt ka për qëllim ripopullimin me rasate për rritjen e rezervave peshkore, konkretisht menaxhimin e rasateve në liqenin e Fierzës, liqenin e Ulzës e Shkopetit, etj. Gjatë periudhës raportuese është bërë grumbullimi i vezëve, futja në inkubator, etj..  

Për produktet e tjera (kryesisht investimet si me financim të brendshëm dhe financim të huaj), nuk ka patur realizim pasi janë në proces zbatimi apo nuk kanë filluar ende procedurat.

Nisur nga realizimi faktik i fondeve si dhe treguesit e performancës, programi rezulton me vlera të ulëta, por kjo për faktin se nuk ka filluar procesi i disbursimit të fondeve për një pjesë të projekteve të huaja
Bazuar në legjislacionin në fuqi, bashkëlidhur gjeni: 

· Aneksin 2 “Raporti i shpenzimeve të programit”; 

· Aneksin 3 “Raporti përmbledhës i Treguesve të Performacës/Produkteve të Programit”;

· Aneksin 4 “Raporti i realizimit të objektivave të politikës së programit”;

· Aneksin 5 “Projektet e investimeve me financim të brendshëm dhe të huaj”

Situata e Detyrimeve të Prapambetura
Në zbatim të Vendimit të Këshillit të Ministrave nr. 50, datë 05.02.2014, “Për miratimin e Strategjisë për parandalimin dhe shlyerjen e detyrimeve të prapambetura e planit të veprimit”, Drejtoria e Buxhetimit dhe Menaxhimit Financiar, ka monitoruar detyrimet e prapambetura të institucioneve zbatuese dhe në datën 1 janar 2020, për Ministrinë e Bujqësisë dhe Zhvillimit Rural, detyrimet e prapambetura rezultonin  zero lekë. Gjithashtu gjatë periudhës së 8-mujorit 2020, nuk jane akumuluar detyrime të prapambetura, perveçse vonesave në likujdim , të lidhur këto drejtperdrejtë me kushtet e krijuara nga situate e pandemisë COVID 19.
Produktet dhe politikat gjinore
Në vijimësi nga vitet e kaluara, është mbajtur parasysh zbatimi i VKM-së  nr. 465, datë 18.7.2012, “Për integrimin gjinor në Programin Buxhetor Afatmesëm”, duke përcaktuar në objektiva si dhe në tregues performance, produktet që i përkasin çështjeve të barazisë gjinore, ku në programin buxhetor “Këshillimi dhe Informacioni Bujqësor”, Qëndrat e Transferimit të Teknologjive Bujqësore, dhe në programin e dytë “Zhvillimi Rural” lidhur me produktin gender, për periudhën 8-mujore nuk kemi arritje për t’u shënuar, aktivitetet parashikuar pwr kryerje nw katwrmujorin e tretw.

Duke ju falënderuar për bashkëpunimin,
                                                              SEKRETAR  I PËRGJITHSHËM 

               Enea  Hoti

